
 Резюме 

Ушбу мақолада орқа миянинг шикастланиши оқибатида 3 ойлик каламушлар 

жигарининг морфологик хусусиятларини баҳолаш ва ўрганиш мумкин бўлган илмий 

тадқиқотлар натижалари ҳақида маълумотлар келтирилган. Каламуш жигарини 

морфологик таҳлили орқа мия шикастланишдан кейинги 3, 7, 14 - кунларида ўтказилган. 

Калит сўзлар: макрофаг, морфометрия, жигар, морфология, орқa мия трaвмaтик 

жaроҳaтлaниш. 

 Резюме 

В данной статье представлена информация о результатах научных исследований, 

позволяющих оценить и изучить морфологические характеристики печени 3-месячных 

крыс в результате повреждения спинного мозга. Морфологический анализ печени крыс был 

проведен на 3-й, 7-й, 14-й день после повреждения спинного мозга. 

Ключевые слова: макрофаг, морфометрия, печень, морфология, спинно-мозговая 

травма.  

 Resume 

This article presents the results of studies on the morphological features of the gill stamens of 

the 3rd order. Morphological description of the calamus gill stamens was performed on the 3rd, 7th, 

and 14th days of pregnancy. 

Keywords: macrophage, morphometry, liver, morphology, craniocerebral injury 

Долзарблиги 
   рқа   мия  травматик  жароҳатланиши  бўйича  олиб  борилган  тадқиқотларнинг  аксарияти  

   жароҳатланган орқа мияни фиксация қилиш ва ҳаракат ёки сезги етишмовчилигини 

бартараф этишга қаратилган. Орқа мия бутун танани иннервация қилганлиги сабабли, орқа мия 

жароҳатлашланишида юзага келадиган экстраспинал аъзолардаги тизимли ўзгаришларга 

етарлича эътибор қаратилмаган [1, 2, 5]. Орқа мия травматик жароҳатланишидан кейин 

тизимли яллиғланиш жараёнининг юзага келиши  ва давомийлиги  жигарнинг фунционал 

хусусиятлари  билан боғлиқ эканлигини бир нечта тадқиқотлар орқали исботланган бўлиб, орқа 

мия травматик жароҳатланишидан кейин кузатиладиган жигарнинг яллиғланиши интраспинал 

яллиғланиш ва касалликни кучайтириши мумкин  [3, 7, 8]. Ҳайвонларда орқа мия травматик 

жароҳатланишини келтириб чиқарган моделларида жигар ва бутун танада тизимли 

яллиғланишни баҳолайдиган экспериментал маълумотлар асосан жароҳатдан кейинги 

дастлабки 24 соат ичида кузатилган [3, 4, 9, 10]. Асосий муаммо эса орқа мия травматик 

жароҳатланишидан кейин жигар яллиғланишининг қанча давом этишига аниқлик киритишдир. 

Жигарнинг зарарланиши, яллиғланиш ва ёғ инфилтрацияси метаболик синдром билан боғлиқ 

бўлиб, у орқа мия травматик жароҳати олган беморлар орасида кўпроқ учрайди [6, 11, 13].  

Травмадан кейинги жигар яллиғланиши фақатгина жигарни иннервация қиладиган симпатик 

йўлларга боғлиқ эмас. Орқа мия травматик жароҳатланиши билан касалланган одамлар кўп 

миқдорда турли хил дори-дармонларни қабул қилишади ва жигар функциясининг бузилиши 

ушбу дориларнинг метаболизми ва биоактивлигига таъсир қилади. Бундан ташқари, ушбу 

дорилар аллақачон мўрт ёки ишламай қолган жигарда патологияни кучайтириши мумкин [5, 6, 

12,13]. 

Орқа мия травматик жароҳатланишидан кейин жигардаги ўзгаришларни 

минималлаштирадиган даволаш усулларини излаш умумий саломатликни яхшилаш учун янги 

ёндашувни, шунингдек, орқа мия травматик жароҳатланиши билан касалланган одамларнинг 

фаровонлиги ва узоқ умр кўришини таъминлайди [14, 15, 16]. 

Тадқиқот мақсади:  орқа мия травматик жароҳатланишининг турли даврларида 

лаборатория ҳайвонлар жигарининг морфометрик параметрларининг ўзгаришларини аниқлаш. 

 

Материал ва усуллар 

 Тадқиқот учун 3 ойлик, ўртача 150 гр оғирликдаги 296 та оқ зотсиз каламушлар жалб 

этилган. Барча лаборатория ҳайвонлари виварийда ёғоч қипиқлари солинган пластик 

қафасларда, хона ҳароратида, 12 соат ёруғлик ва қоронғуликни алмаштириш билан, 

лаборатория ҳайвонларини сақлаш стандартларига мувофиқ сақланди. Тажриба 2босқичда 

амалга оширилди. I- босқичда каламушлар 3 та катта асосий гуруҳга бўлинди, яъни биринчи 

гуруҳга шикаст етказилмаган ҳайвонлар (n=25), иккинчи гуруҳга (назорат, n=100) - орқа мия 

жароҳати етказилган ҳайвонлар киради, учинчи гуруҳга (экспериментал, n=36) - орқа мия 

жароҳати етказилган  ва дори воситалари (Нейромидин, Пентоксифиллин, Метилпрелнизолон 

ва Фитоливер препарати) ёрдамида даволанган ҳайвонлар киради. II –босқичда эса оқ зотсиз 

каламушлар икки гуруҳга бўлиниб, асосий гурухдаги  (n=50) каламушларга нейротропик 

воситалар билан бирга “Fitoliver” (қушқўнмас+маккаи сано) фитопрепарати буюрилган бўлса, 

назорат гуруҳи оқ зотсиз каламушлар (n=50) фақатгина нейротропик воситалар буюрилди.   

Тадқиқотда оқ зотсиз каламушларда орқа мия шикастланиши махсус ишлаб чиқилган модел 

асосида “метал шарчали маятник” усули билан етказилган. Тажрибада экспериментал гуруҳ 

ҳайвонлари енгил изофлуран ёрдамида умумий наркоз остида ҳушсизлантирилди ва орқа мия 

шикастланиши чақирилди.  

Орқа мия шикастланиши олгандан бир кун ўтгач медикаментоз дори воситалари ёрдамида 

даволаш амалга оширилди, ҳайвонларнинг ўртача вазнига асосланган ҳолда дори-дармонлар 

мушак ичига юборилди(Метилпреднизалон, Нейромидин,  Пентоксифиллин). Назорат ва 

экспериментал гуруҳларни гистопатологик таққослаш учун, дори воситалари қўлланила 

бошлаган кейинги 3, 7, 14, 21, 28-кунларида оқ зотсиз каламушларнинг жигари, ҳайвонлар дори 

воситалари билан даволашдан кейинги жигар тўқималарида юзага келадиган морфологик 

ўзгаришларни аниқлаш мақсадида намуналар олинди ва стандарт гистологик усуллар ёрдамида 

препаратлар тайёрланди. Барча препаратлар гематоксилин, альциан кўки ва эозин билан 

бўялди.  

О

Натижа ва таҳлиллар 

Тажрибавий равишда чақиртирилган орқа мия травматик жароҳатланишидан (ОМТЖ) кейин 

каламушларнинг жигарида бир қатор морфометрик ўзгаришлар кузатилди: Марказий вена 

деворининг қалинлиги назорат гуруҳида 18,15±3,55 мкм бўлса, жароҳатланишнинг ўткир 

фазасида 19,95±3,45 мкм гача, ўткир ости  фазада  эса 22,40±2,61 мкм гача ошди. Икки ядроли 

гепатоцитлар сони 1855463 px² майдонда назорат гуруҳида 5-6 та бўлса, жароҳатланган 

каламушларда 12 та гача ошган. Гепатоцитларнинг диаметри назорат гуруҳида 13,53±0,35 мкм, 

жароҳатланишнинг ўткир фазасида 15,41±0,27 мкм гача ошган. Ядролар диаметри назоратда 

7,37±0,29 мкм, тажриба гуруҳида 10,01±0,18 мкм гача катталашган. Ядро/цитоплазматик нисбат 

назоратда 0,544±0,026, жароҳатланган каламушларда 0,649±0,016 гача ошган. Купфер 

ҳужайралари сони 1935443 px² майдонда назорат гуруҳида 34 та бўлса, тажриба гуруҳида 83 та 

гача ошган. Лейкоцитлар сони 1857663 px² майдонда назоратда 45 та, жароҳатланган 

каламушларда 91 та, эозинофиллар улуши 22,2% гача ошган. Синусоид капиллярлари диаметри 

назоратда 7,41±0,39 мкм, тажриба гуруҳида 8,53±0,41 мкм гача ошган. Жигар массаси 180 г 

оғирликдаги каламушларда назоратда 10,3 г (4-6% умумий массага нисбатан), тажриба 

гуруҳида 48 соатда 11,8 г (15,3% ошиш), 14-куни 9,4 г (8,9% камайиш) ташкил қилган. Ушбу 

натижалар ОМТЖдан кейин жигар тўқимасида морфологик ва морфометриялик ўзгаришлар юз 

бераётганини, яллиғланиш ва компенсатор жараёнлар фаоллашганини кўрсатади. 

Орқа мия травматик жароҳатланишидан (ОМТЖ) кейин ўткир ости  фаза (14-28 кун) 

давомида каламушларнинг жигарида бир қатор патологик ўзгаришлар кузатилди. Ушбу 

босқичнинг асосий хусусияти фагоцитар жавобнинг кучайиши, яллиғланишнинг чўзилиши ва 

фиброз жараёнларининг ривожланиши бўлди. 

Гепатоцитлар вакуолизацияси ва уларнинг нобуд булиши давом этди ва уларда моддалар 

алмашинувининг бузилиши туфайли икки ядроли гепатоцитлар сони жароҳатланишнинг ўткир 

фазасидаги каби юқори булмасада, нормадан юқори кўрсаткичдалиги аниқланди.  

Икки ядроли гепатоцитлар сони: 1855463 px² майдонда жароҳатланишнинг 28-кунида 8-9 та, 

бу регенерация жараёни суст кечаётганини кўрсатади. Гепатоцитлар диаметрида хам ўзгариш 

кузатилиб, уларнинг диаметри назорат гуруҳидаги оқ зотсиз каламушлар гепатоцитларидан 

юқори, аммо жароҳатланишнинг ўткир фазасидаги оқ зотсиз каламушлар гепатоцитлари 

диаметридан камроқ эканлиги аниқланди, назоратда 13,53±0,35 мкм, жароҳатланишнинг ўткир 

ости  фазасида 14,01±0,29 мкм, бу ҳужайралардаги дистрофик жараёнлар сабабли 

катталашувнинг пасайганини кўрсатади.  

Гепатоцитлар диаметрининг камайиши билан бирга улардаги ядролар диаметрининг 

камаймади,балки деярли ўзгаришсиз қолди ва 9,97±0,21 мкмни ташкил қилиши аниқланди ва 

шунда ядро/цитоплазматик нисбат 0,737 ни ташкил қилиши аниқланди. Бу нисбат 

жараҳатланишнинг  ўткир фазасидаги  бўлган ядро/цитоплазматик нисбатдан юқори кўрсаткич 

ҳисобланади. Жароҳатланишнинг ўткир ости фазасига келиб Купфер ҳужайралари сонининг 

ҳали ҳам юқори эканлиги  кузатилди, бу эса фагоцитар жавоб сақланаётганлигини кўрсатади. 

Купфер ҳужайралари сони: 1935443 px² майдонда 79 та  қайд этилди. Лейкоцитлар сони эса : 

1857663 px² майдонда  62 та, эозинофиллар улуши 10,1% гача камайди, бу яллиғланишнинг 

пасайганини билдиради.  Синусоид капиллярлари деворлари қалинлашиб,уларнинг 

диаметрининг камайишига олиб келди ва 7,91±0,36 мкмни ташкил қилиб, эндотелиал 

ҳужайраларда дистрофик ўзгаришлар кузатилди. Бу тўлақонлик ва микроциркуляция 

бузилишларига олиб келиши аниқланди. 

Жигар массаси эса 9,9 гни ташкил қилиши аниқланди, бу функционал фаоллик 

камайганидан далолат беради. 

Диаграмма жигар тўқимасидаги ўткир яллиғланиш кўрсаткичларини акс эттиради ва унинг 

динамикасини экспериментал орқа мия травматик  жароҳатланишидан кейинги ўткир ва ўткир 

ости фазаларда таққослайди: 

Ўткир фаза - Купфер ҳужайралари ва лейкоцитлар миқдори назорат гуруҳига нисбатан 

сезиларли даражада ошган. Бу жигардаги кучли яллиғланиш ва иммун тизимининг фаол 

жавобини кўрсатади. Икки ядроли гепатоцитлар миқдори сезиларли ўзгармаган, бу эса ушбу 

босқичда регенерация жараёни ҳали фаол эмаслигини билдиради. 

Ўткир ости фаза- Купфер ҳужайралари миқдори бироз пасайган, лекин улар ҳали ҳам юқори 

даражада сақланиб турибди. Лейкоцитлар сони камайган, бу эса яллиғланиш жараёни 

пасайишини кўрсатади. Икки ядроли гепатоцитлар миқдори деярли ўзгармаган, яъни 

регенерация жараёни ҳали ҳам суст кечаётганлигидан дарак беради. 

 

0

10

20

30

40

50

60

70

80

90

100

Назорат Ўткир фаза Ўткир ости фаза

Жигар тўқимасидаги ўткир яллиғланиш кўрсаткичлари

Купфер хужайралари Лейкоцитлар Икки ядроли гепатоцитлар

 
 

 

Хулоса 

Шундай қилиб, медикаментоз даволашдан кейин ўтказилган макроскопик, гистологик ва 

морфометрик тадқиқотларда, тажриба гуруҳида орқа миянинг шикастланиши таъсирида 3 

ойлик каламушларнинг жигарида макроскопик томондан бир оз ўзгариш борлиги кузатилди. 

Тадқиқот натижалари орқа мия жароҳатидан кейин жигарда кечадиган патогенетик 

жараёнларни аниқ тасвирлаш ва уларни морфометрия, иммуногистокимёвий таҳлил орқали 

баҳолаш имконини берди. Ушбу жараёнларнинг динамикасини ўрганиш яллиғланиш ва 

тикланиш механизмларини чуқурроқ тушуниш, шунингдек, коррекция ва морфометрия 

маълумотларига асосланиб, жигарнинг морфологик ҳолатини яхшилаш имкониятини 

баҳолашга ёрдам беради. 

	Патологоанатомически процесс формирования свища проходит три стадии: 1) эрозивная, 2) стадия разрыва и 3) полная фистула. По мере роста паразита происходит увеличение всех компонентов кисты, что приводит к повышению внутрикистозного давления и растяже...

